
Umsókn til skipulagsfulltrúa 

1 
 Almennar upplýsingar

Nafn umsækjanda: Sigrún Sumarliðadóttir

Kennitala umsækjanda: 

Heimilisfang umsækjanda: 7 Sopwith Avenue

Póstnúmer umsækjanda: E176TF

Símanúmer umsækjanda: 

Netfang umsækjanda: 

Er um fjöleignarhús að ræða?: Nei

2 
 Greiðandi

Er greiðandi sá sami og umsækjandi?: Nei



Nafn greiðanda: 1904 EHF

Kennitala greiðanda: 5510070220

Netfang greiðanda: 1904ra@gmail.com

3 
 Svæði og deiliskipulag

Heimilisfang / lóðaheiti: Hrafnhólar, 162
Reykjavík/L125690

Umsækjandi: Ekki til deiliskipulag

4 
 Erindið

Erindið fjallar um: Nýtt deiliskipulag

Stutt lýsing á erindi: Meðfylgjandi er lýsing á
deiliskipulagsverkefni fyrir hluta jarðarinnar eða um 340
ha, í samræmi við 1.mgr.40.gr. laga 123/2010. Óskað er
eftir meðferð erindisins í samræmi við fyrrnefnd lög.

Hefur verið haft samband við veitufyrirtæki?: Á ekki við

5 
 Fylgigögn

Uppdrættir: 1247_010-Hrafnhólar
Landnotkun.pdf,1247_011-Hrafnhólar
Lóðarmörk.pdf,1247_012-Hrafnhólar svæði
2.pdf,1247_013-Hrafnhólar svæði 3.pdf,1247_014-
Hrafnhólar svæði 1.pdf,1247_003-Hrafnhólar
Deiliskipulagstillaga.pdf,1247_004-Hrafnhólar
Deiliskipulagstillaga fasi 1.pdf

Bréf til umsækjanda/hönnuðar: Bréf umsækjanda-
Deiliskipulag Hrafnhólar.pdf

Greinagerð: Lýsing Deiliskipulag Hrafnhólar.pdf

Umsagnir s.s. Minjastofnunar Íslands o.fl.: Fornleifaskra
FS494_12011_Hrafnhólar.pdf



Önnur gögn: CCF04141223.pdf



05.03.24 

 

Bréf umsækjanda/ hönnuðar: 

Fyrirhugað er að vinna deiliskipulag fyrir syðri hluta jarðarinnar Hrafnhóla, 162 Reykjavík, 
landnúmer 125690, alls um 340 ha.  

Í meðfylgjandi lýsingu á deiliskipulagsverkefninu er gert grein fyrir áformum varðandi notkun 
jarðarinna. Lýsing þessi er unnin samkvæmt 1. mgr. 40. gr skipulagslaga nr. 123/2010. 
Eigendur jarðarinnar eru 1904 ehf. Kt.5510070220. 

 

Í viðhengi eru: 

Lýsing á deiliskipulagsverkefninu unnin af Salvöru Jónsdóttir, skipulagsfræðingi og Sigrúnu 
Sumarliðadóttir arkitekt, Studio Bua.  

Afstöðumyndir sem sýna núverandi aðstæður og deiliskipulags tillögu og 3D myndir af 
svæðinu. 

 

 



	 01.07.2024

Lýsing á deiliskipulagsverkefni 
Hrafnhólar, 116 Reykjavík

samkvæmt 1. mgr. 40. gr skipulagslaga nr. 123/2010
01. júlí 2024

Salvör Jónsdóttir, skipulagsfræðingur
Sigrún Sumarliðadóttir arkitekt, Studio Bua

5.mynd. Staðhættir nóvember 2023

2. Svæðisskipulag höfuðborgarsvæðisins
Í gildandi svæðisskipulagi höfuðborgarsvæðisins eru meðal annars sett fram eftirfarandi markmið varðandi leiðarljós 
um hagkvæman vöxt: „Gott landbúnaðarland verður nýtt undir matvælaframleiðslu og náttúruríkt umhverfi 
varðveitt.“[3] Í svæðisskipulaginu er einnig sett fram leiðarljós um heilnæmt umhverfi og heilbrigt líf og eitt af 
markmiðum skipulagsins sem endurspeglar það hljóðar svo: „Íbúar höfuðborgarsvæðisins eiga aðgang að
fjölbreyttum útivistarsvæðum sem hvetja til reglulegrar hreyfingar, náttúruupplifunar og jákvæðra félagslegra sam-
skipta.“[4]

Aðalskipulag Reykjavíkur
Í núgildandi aðalskipulagi Reykjavíkur er land Hrafnhóla skilgreint sem landbúnaðarsvæði L1, opin svæði, OP 28, 
OP31 og óbyggt svæði ÓB7. Því er rétt að gaumgæfa markmið um landbúnaðarsvæði og útivistarsvæði í Aðalskipulag 
Reykjavíkur 2040 [5]. Sjá mynd 2. Í kaflanum um „Landbúnaðarsvæði“ eru talin upp markmið og skipulagsákvæði 
um landbúnaðarsvæði og skógrækt og þar segir meðal annars: “Jafnframt er það markmið aðalskipulagsins að skapa 
fjölbreytta búsetukosti á landbúnaðarsvæðunum án þess þó að það leiði til þéttbýlisþróunar. Önnur atvinnustarfsemi 
sem tengist búskap og hefð er fyrir að stunda á lögbýlum til sveita er einnig möguleg, s.s. hefðbundin ferðaþjónusta 
bænda. Á landbúnaðarsvæðum skal fyrst og fremst gera ráð fyrir íbúðarbyggingum sem tengjast búrekstri á 
viðkomandi landi en einnig má gera ráð fyrir smábýlum og stökum íbúðarhúsum í tengslum við tómstundabúskap..“ 
[6]

Græni trefillinn liggur um land Hrafnhóla, en á honum má gera ráð fyrir mannvirkjum sem tengjast frístundum og 
útivist, og heimilt að reisa byggingar sem því tengist. [7] Þá eru sett eru fram eftirfarandi markmið í kaflanum 
„Náttúra, landslag og útivist“ í Græna Borgin B2:
•	  „Styrkja náttúru, landslag og útivistarsvæði í borginni sem hluta af bættum lífsgæðum og lýðheilsu borgarbúa.
•	 Tryggja borgarbúum fjölbreytt, aðlaðandi og aðgengileg opin svæði til framtíðar og auka græna ásýnd             

borgarinnar með trjám og öðrum gróðri. 
•	 Styrkja samfelldan vef opinna svæða um allt borgarlandið sem tengir saman hverfi, heimili og atvinnusvæði. 
•	 Efla ræktun trjágróðurs í þéttbýli og styrkja borgarskógrækt í útmörkinni til að auka skjól og styrkja staðbundið 

veðurfar. 
•	 Stuðla að borgarbúskap með áherslu á matvæli og ber og aukna sölu á afurðum til borgarbúa. Opna fyrir heima-

framleiðslu á eggjum og hunangi með hænsna- og býflugnahaldi í borginni.“[8]
 
Áform varðandi notkun á jörðinni Hrafnhólum samræmast því mjög vel þeirri framtíðarsýn og markmiðum sem sett 
eru fram í aðalskipulagi Reykjavíkur 2040.
 
3. Umhverfi og staðhættir á skipulagssvæðinu
Jörðin Hrafnhólar liggur undir Esjuhlíðum sunnanverðum, í suðri frá Leirvogsá upp í háar hlíðar Esjunnar. 
Hrafnhólar voru í gegnum aldirnar hluti af stærri bújörð sem samanstóð af Hrafnhólum og Þverárkoti, en allt frá 
1915 hafa Hrafnhólar verið sjálfstæð bújörð. Á jörðinni hefur lengst af verið stundaður hefðbundinn landbúnaður þó 
svo aðstæður megi teljast rýrari en víðast hvar annarsstaðar í nágrenninu þar sem undirlendi á Hrafnhólum er af 
skornum skammti. Hins vegar er beitiland víða gott í kringum Haukafjöllin og Esjubergsflói sem liggur austan við 

[3] Samtök sveitarfélaga á höfuðborgarsvæðinu, SSH (2015). Höfuðborgarsvæðið 2040. Markmið 1.3, bls. 29. 
[4] Samtök sveitarfélaga á höfuðborgarsvæðinu, SSH (2015). Höfuðborgarsvæðið 2040. Markmið 4.1 bls. 62. 
[5] Reykjavíkurborg (2022). Aðalskipulag Reykjavíkur 2040 (uppfærð aðalskipulagsáætlun).  Opin svæði með sérstaka skilgreiningu. bls. 107
[6] ] Reykjavíkurborg (2022). Aðalskipulag Reykjavíkur 2040 (uppfærð aðalskipulagsáætlun).  L1. Landbúnaðarsvæði Kjalarnesi, bls. 108.
[7] ] Reykjavíkurborg (2022). Aðalskipulag Reykjavíkur 2040 (uppfærð aðalskipulagsáætlun). Græni Trefillinn, bls. 106. 
[8] ] Reykjavíkurborg (2022). Aðalskipulag Reykjavíkur 2040 (uppfærð aðalskipulagsáætlun)  B2 hluti; Græna borgin, bls. 91.

Þríhnjúka er grösugt mýrlendi. Núverandi bæjarstæði er á ávölum hól, rétt við Leirvogsá. Í norðri rís Esjan við himin 
og þó að ágætlega sjáist til nærliggjandi sveita frá bænum þá liggja Hrafnhólar í dalverpi, þannig að nánast ekkert 
útsýni er frá bæjarstæðinu til þéttbýlis sem þó er skammt undan. Þetta gefur Hrafnhólum einstaka og 
eftirsóknarverða stöðu fyrir alla þá sem dvelja á staðnum. Upp af bæjarstæðinu á Hrafnhólum rísa lágvaxin 
Haukafjöll með fallegum steinmyndunum og stuðlabergi, þar ofan við er svo Svínaskarð sem var fyrrum þjóðleið 
norður í land. Norðan og vestan við Svínaskarð rísa síðan Móskarðshnjúkar en sunnan og austan við skarðið er 
Skálafellið.

3.1. Náttúrufar
Jörðin Hrafnhólar liggur töluvert hátt, en hún teygir sig norður upp frá Leirvogsá. Land Hrafnhóla býr yfir mikilli 
náttúrufegurð og fjölbreytni í landslagi. Jörðin er útivistarparadís í nágrenni höfuðborgarinnar og um hana liggja 
gönguleiðir á Esjuna, að Móskarðhnjúkum og Skálafelli, að Þríhnjúkum í Haukafjöllum og Tröllafossi. Land er 
nokkuð veðurbarið og rofið og berar klappir, klettar og mosabreiður áberandi. Inn á milli þeirra eru fallegir gras-
balar og þar sem skjól er fyrir norðanáttinni er víða þrifalegt lyng og lágvaxinn blómgróður. Jörðin liggur að Leir-
vogsá í suðri og Tröllafoss fellur þar um klettagljúfur. Skarðsá fellur um jörðina vestanverða og að auki falla mis 
vatnsmiklir lækir um landið.

3.2 Landnotkun
Um 24 hektarar af landi Hrafnhóla er nú ræktað land en undirlendi er lítið. Jörðin var áður einkum nýtt til sauðfjár-
ræktar en hún þolir tæpast mikla beit og stendur ekki undir stóru sauðfjárbúi. Þá standa lítil og ófrjó tún einnig í vegi 
fyrir arðvænlegum kúabúskap. Hrossarækt er hægt að stunda á jörðinni en þó aðeins með aðkeyptum heyjum. 
Hefðbundinn landbúnaður á því erfitt uppdráttar á Hrafnhólum. Landeigendur hafa í mörg undanfarin ár verið í sam-
starfi við Landgræðsluna (nú Land og skóg) um áburðagjöf og sáningu túnvinguls sem leiðir til jarðvegsbindingar og 
ýtir undir vöxt náttúrulegar flóru staðarins.

3.3 Skógrækt
Trjágróður frá náttúrunnar hendi er lítill sem enginn í landi Hrafnhóla. Eigendur Hrafnhóla ákváðu að hefja skógrækt 
í samræmi við Aðalskipulag Reykjavíkur 2010-2030, það er, stefnu borgarinnar um skógrækt, opin svæði og Græna 
trefilinn. Vesturlandsskógar sóttu um framkvæmdaleyfi fyrir hönd eiganda, til skógræktar á jörðinni og var það veitt af 
Reykjavíkurborg þann 1. október 2015 og gildir fram til októbers 2030. [9]. Eigendur hafa plantað um 20.000 trjám 
á seinustu 8 árum í samvinnu við Vesturlandsskóga. Til grundvallar skógræktarumsókn og framkvæmdaleyfi liggur 
samningur eigenda við Vesturlandsskóga en fyrirhugað er að rækta skóg á um 71 hektara lands. Fyrirhugað 
skógræktarsamningssvæði á Hrafnhólum er í 100-200 m.y.s. Það einkennist af rofasvæðum með rýrum jarðvegi og 
einstaka grónum lautum á milli. Við gróðursetningu trjáplantna verður þess gætt að skógurinn falli sem best að land-
slagi og ásýnd svæðisins. Eitt meginmarkmið skógræktar á Hrafnhólum er að skapa betra skjól fyrir vályndum veðrum 
sem þarna gjarnan geisa og jafnframt auka jarðgæði.

3.4 Náttúruvá
Ofanflóðahættumat fyrir jörðina er í undirbúningi og verður Reykjavíkurborg gert viðvart um niðurstöður þess um 
leið og þær liggja fyrir en ekki er gert ráð fyrir að þær hafi áhrif á fyrirhugaða uppbyggingu.

3.5 Náttúruverndarsvæði
Hrafnhólar liggja í suðri að Leirvogsá sem skilur að Reykjavík og Mosfellsbæ, en áin er skilgreint hverfisverndar- 
svæði í Aðalskipulagi Reykjavíkur 2040, nánar tiltekið, HV21 Leirvogsá, Kjalarnesi: Lífríki árinnar, nánasta umhverfi, 
gróðurfar og fuglalíf. [10]Tröllafoss er í Leirvogsá en nyrðri bakki hans er í landi Hrafnhóla. Fossinn er á Náttúru-
minjaskrá undir flokknum „Aðrar náttúruminjar“ og er jafnframt skráður í Aðalskipulagi Reykjavíkur 2040 sem svæði 
á náttúruminjaskrá N11. [11]

3.6 Núverandi byggingar
Húsakostur á jörðinni er kominn nokkuð til ára sinna. Íbúðarhúsið var byggt 1950 en útihús voru byggð á árunum 
1950-1970. Þrátt fyrir að talsverðar endurbætur hafi verið gerðar á íbúðarhúsinu á síðustu árum var það talið í 
slæmu ástandi samkvæmt ástandsskoðun sem gerð var í júní 2023 af verkfræðistofunni Víðsjá. Á jörðinni eru nokkur 
sumarhús á afmörkuðum lóðum en þau hús eru ekki í eigu lögbýliseigenda og því ekki hluti af deiliskipulagsgerð á 
hans vegum.

[9] Reykjavíkurborg, Umhverfis-og skipulagssvið. (1. október 2015). Framkvæmdaleyfi.
[10] Reykjavíkurborg (2022. Aðalskipulag Reykjavíkur 2040 (uppfærð aðalskipulagsáætlun),), 15.3. Hverfisverndarsvæði, bls. 113
[11] Umhverfisstofnun, Náttúruminjaskrá https://ust.is/nattura/natturuverndarsvaedi/natturuminjaskra/sudvesturland/, nr. 132, sótt 10.feb. 2024.

3.7 Fornminjar
Núverandi eigendur létu gera fornleifakönnun í landi Hrafnhóla áður en ákvarðanir voru teknar um skógrækt eða 
aðra nýtingu. Í skýrslu um fornleifar á jörðinni kemur fram að þar eru skráðar 24 fornleifar, þar af þrjár tóftir að 
seljum, Varmárseli, Esjubergsseli og Þerneyjarseli. Þar fyrir utan eru heimildir um fjórða selið, Skrauthólasel á 
jörðinni en rústir þess hafa ekki fundist. [12]

3.8 Samgöngur
Býlið Hrafnhólar tengjast þjóðvegakerfinu með Hrafnhólavegi (nr. 4365), sem er malarborinn héraðsvegur en hann 
tengist stofnvegi 36,  Þingvallavegi á móts við Seljabrekku. Vegurinn liggur í gegnum Mosfellsbæ að Leirvogsá, en er 
yfir ána er komið í Reykjavík og endar við Þverárkot sem liggur vestan Þverár [13]. Forn reiðleið er um land 
Hrafnhóla yfir í Kjós um Svínaskarð og leiðin er enn vinsæl af hestamönnum og göngufólki. Leiðin um Svínaskarð 
er þó hvorki auðkennd sem reiðleið né göngustígur í núgildandi Aðalskipulagi Reykjavíkur. Hluti af fyrirhuguðu 
deiliskipulagi verður að móta betur og merkja gönguleiðir á deiliskipulagssvæðinu í landi Hrafnhóla, og tengja við 
starfsemina á býlinu. Sjá 7.-8.mynd með yfirliti yfir núverandi stíga og leiðir í landi Hrafnhóla sem allir tengjast 
heimatorfu.

3.9 Veitur
Hrafnhólar tengjast rafdreifikerfi Orkuveitu Reykjavíkur og er rafmagn notað bæði til lýsingar og húshitunar. Könnun 
hefur verið unnin á möguleika á borun eftir jarðhita á jörðinni en samkvæmt henni er jarðhitaleit ekki talin fýsileg í 
landi Hrafnhóla. Hinsvegar en þekkt að jarðhiti er á nálægum jörðum bæði austar undir Esjuhlíðum og sunnan Leir-
vogsár í Mosfellsbæ.[14] Orkuveita Reykjavíkur hefur lögbundinn rétt til nýtingar jarðhita í landi Hrafnhóla.Neyslu-
vatn er nú leitt úr brunni sem er staðsettur í um 400 m fjarlægð frá íbúðarhúsinu undir vesturhlíðum Haukafjalla. Þörf 
er á að bæta aðgengi að köldu vatni, væntanlega með nýrri borholu, en samkvæmt ráðgjöf Ísor er auðvelt aðgengi að 
grunnvatni nálægt íbúðarhúsinu.[15] Fráveita frá núverandi húsum er í rotþró sem liggur skammt frá íbúðarhúsinu.

4. Helstu viðfangsefni og markmið deiliskipulagsgerðar
Tilgangur með deiliskipulagi fyrir hluta jarðarinnar Hrafnhóla er að styrkja búrekstur á jörðinni þar sem tvinnað 
verður saman fjölbreyttum en hófsömum landbúnaði, gistingu, heilsutengdri þjónustu og útivist. Gert er ráð fyrir að 
deiliskipulag verði unnið fyrir suðvestur hluta jarðarinnar sem er um 340 ha. 

6.mynd Húsakostur 2023

 
[12] Birna Lárusdóttir. (2012). Fornleifaskráning á Hrafnhólum á Kjalarnesi. Reykjavík: Fornleifastofnun Íslands.
[13] Vegagerðin, Vegaskrá (9.10.2023). https://www.vegagerdin.is/vegakerfid/vegaskra/ sótt í febrúar 2024.
[14] ÍSOR. (2013). Hrafnhólar - Minnisblað 28.ágúst
[15] Kristján Sæmundsson. (2013). samtal við Arnór Víkingsson, í ágúst 2013 um vatnsöflun við Hrafnhóla.

10. mynd svæði 1 Heimatorfa áfangi 2-3

11. mynd svæði 2 - Hesthús (núverandi bygging)

Gert er ráð fyrir áframhaldandi fastri búsetu ábúanda á Hrafnhólum en nálægð jarðarinnar við þéttbýli gerir það að 
verkum að starfsfólk þarf ekki að hafa búsetu á staðnum. Uppbygging á Hrafnhólum mun gerast í áföngum og er hér 
gert ráð fyrir að hún skiptist í þrjá megin áfanga (sjá hér á eftir). Markaðir verða byggingarreitir fyrir nýbyggingar 
og viðbyggingar á deiliskipulagsuppdrætti, sjá meðfylgjandi uppdrætti. Í lokaáfanga verkefnisins er ætlað að aukning 
fermetra vegna nýbygginga á heimatorfu verði ekki meiri en 800m2, en fermetra aukning í heild sinni verður um 
1215m2. Ný aðstaða yrði tengd nýju veitukerfi sem gert er ráð fyrir í núverandi geymslu, og ný rotþró yrði staðsett 
fyrir nýju húsin. Aðkoma að nýbyggingum yrði þar sem núverandi vegur liggur, sjá 13. mynd. 

14. mynd 3D svæði 1 fyrsti áfangi

15. mynd Perspektiv svæði 1 Hlaðan, fyrsti áfangi
að matast. Ef rekstur landbúnaðar og gistiaðstöðu gengur vel verður annar áfangi settur í gang
4.4 Annar áfangi
Samkvæmt ástandskönnun [17] er íbúðarhús í slæmu ástandi, sýnileg mygla er á útveggjum við gólf í nánast öllum 
herbergjum, aukinn raki mælist neðantil í veggjum, sem og undir gluggum í svefnherbergjum. Húsið upprunalega 
verið múrað að utan, en múrinn getur verið nokkuð rakaþéttur og því hjálpað til við að halda raka í veggjum. Til að 
koma húsinu í ásættanlegt ástand þarf að endurbyggja það að utan sem að innan. Húsið er upprunalega frá 1950 en 
bætt hefur verið við það nokkrum sinnum eftir það. Endurbætur í formi viðbygginga og breytingu í klæðningu hafa 
leitt til þess að húsið er nú í bágbornu standi, með mörgum kuldabrúm. Þar sem ekki er um að ræða hús sem hefur 
sérstaka merkingu á svæðinu eru áform um að rífa það og byggja nýtt íbúðarhús í stað þess á svæði í um 200 metra 
fjarlægð frá heimatorfu, sjá mynd 16  Þar sem gamla íbúðarhúsið stendur í dag er gert ráð fyrir að reisa nýtt hús, um 
725m2 með um 19 herbergjum til að hýsa gesti. Uppbygging á heimatorfu er ákjósanleg þar sem hún fellur að þeirri 
ásýnd sem fyrir er og hefur auk þess hagkvæmni í för með sér. Gistihúsið mun falla vel að þeim byggingum sem fyrir 
[17] Verkfræðistofan Víðsjá (2023). HRAFNHÓLAR – ÍBÚÐARHÚS, Ástandsskoðun

18. mynd Perspektiv svæði 1 annar og þriðji áfangi

eru á heimatorfunni, viðhalda dreifbýlisyfirbragði en jafnframt bæta ásýnd býlisins. Allar áætlanir miða þannig að því 
hægt sé að endurbæta heimatorfu og auka starfsemina þar. Í stærra gistihúsinu verður aðstaða fyrir starfsfólk og gesti 
en aðalsamkomustaður í öðrum áfanga yrði áfram í áðurnefndu gróðurhúsi. Vert er að taka fram að fyrirhuguð 
uppbygging mun ekki rýra ræktunarmöguleika jarðarinnar, þar sem byggingar verða ýmist endurgerðar á grunni 
hinna eldri eða valin staður þar sem land er rýrt til ræktunar.

4.5 Þriðji áfangi   
Þegar góð reynsla verður komin á rekstur gistihúss á Hrafnhólum eru áform um að byggja náttúruböð nálægt Leir-
vogsá með heitum og köldum pottum ásamt nauðsynlegri aðstöðu fyrir gesti. Staðsetning baðanna er í göngufjarlægð 
frá gistiaðstöðu frá núverandi stíg, í skjóli og nálægt læk sem hægt væri að nota í köld böð. Staðsetningin er einnig 
hugsuð til þess að vera ekki í beinni sjónlínu frá heimatorfu. Þess verður gætt að böðin séu í nauðsynlegri  fjarlægð 
frá Leirvogsá og samkvæmt gildandi reglugerðum og lögð verður áhersla á að raska sem minnst umhverfinu í kringum 
böðin. Sjálfbærni og virðing gagnvart umhverfi verður mikilvægur hluti af hönnuninni og starfseminni á Hrafnhólum. 
Áform eru einnig um að endurbyggja steinsteyptu hlöðuna og ef vel gengur með gistirekstur að byggja við hana 
gistiaðstöðu með 15 herbergjum á grunni gamla fjárhússins en það féll saman undan miklum snjóþunga í febrúar/
mars 2023 og var þar með ónýtt. Hlaðan er vegleg, sérstök og vekur eftirtekt og undrun flestra sem koma í hana í 
fyrsta skipti. Steypan er að mestu leyti heil og hráir veggirnir skapa áhugaverða stemningu. Hlaðan hentar vel sem 

19. mynd staðan í dag



20. mynd Perspektiv svæði 1, annar og þriðji áfangi

15

23. mynd svæði 3 - Selin

21-22. mynd Reiulf Ramstad Breitenbach Landscape Hotel (tilvísun í mögulega uppbyggingu á svæði 3)

aðstaða fyrir veitinga- og viðburðarými og gefur svæðinu mikinn karakter. 
Hluti af deiliskipulagstillögu á Hrafnhólum eru einnig að reisa smáhýsi eða „sel“ í Esjubergsflóa, í námunda við 
rústir Esjubergssels, í jaðri Græna trefilsins eða í um 2,5 km fjarlægð frá Hrafnhólabænum. Þess yrði vandlega gætt 
að selin og aðrar fornminjar yrðu varðveittar og ekki fyrir neinu hnjaski af framkvæmdum. Gert er ráð fyrir að 
byggja eitt um 40 m2 hús og fjögur 20m2 hús eða samtals 120m2. Nýting smáhýsanna yrði hluti af    land-
búnaðartengdri ferðaþjónustu á Hrafnhólum, þar sem boðið yrði upp á heilsubætandi útivist í faðmi fjalla með 
skírskotun til sögu staðarins og horfinna búskaparhátta.Leitast yrði við að nýta sjálfbæran efnivið en þess yrði sér-
staklega gætt að rask á uppbyggingartíma yrði í lágmarki og aðföng t.a.m. flutt á byggingarstað á sexhjólum. Aðkoma 
að seljunum yrði einungis um göngustíg en þau yrðu þó búin nauðsynlegustu nútíma þægindum. Þetta yrðu nokkurs 
konar „21.aldar sel“. Til grundvallar hugmyndinni um smáhýsin eða nútímaselin liggur saga svæðisins, en í landi 
Hrafnhóla var áður selstaða á fjórum stöðum. Smáhýsin yrðu að hluta til enduruppbygging á seljunum, myndu falla 
vel inn í umhverfið og styrkja mjög náttúrutengsl og upplifun þeirra sem þar dvelja. Að auki mun dvöl í nýju seljunum, 
í næsta nágrenni við fornar seljarústir, veita gestunum ómetanlega og einstaka innsýn og tengingu við horfna 
menningu. Áætlað er að tengja selin rafmagni, en það yrði leitt í jörð frá rafdreifistöð á heimahlaði. Vatn yrði fengið 
úr brunni sem grafinn yrði í nágrenni. Fráveita og rotþró fyrir svæðið skal uppfylla kröfur sem gerðar eru í reglugerð 
nr. 798/1999 um fráveitur og skólp. Aðkoma að seljunum yrði um gamlar götur sem enn eru nýttar til gönguleiða (sjá 
mynd  ). Þegar þriðji áfangi yrði fullunnin gæti bærinn að Hrafnhólum stundað sjálfbæran landbúnað með 
menningar-, heilsu- og fræðslutengdu ívafi. Hrafnhólar hafa mikla möguleika til þess að verða mikilvægur 
áfangastaður á jaðri borgarinnar þar sem upplifa má lifandi smábúskap og njóta einstakrar náttúru. Landeigendur 
leggja mikinn metnað í að vandað verði til verka við þá uppbyggingu.

5. Umhverfisáhrif framkvæmda
Engar framkvæmdir eru fyrirhugaðar sem falla undir umhverfismat áætlana sbr. Lög nr. 111/2021. Skipulagssvæðið er 
um 340 ha, en uppbygging er fyrst og fremst á  heimatorfu og á svæði þar sem gert er ráð fyrir seljum sjá afstöðumynd 
16 og yfirlit yfir svæði 1-3  ‚á mynd 23.  Hins vegar verða líkleg áhrif af fyrirhuguðum framkvæmdum metin við gerð 
deiliskipulagsins, sbr. gr. 5.4.1. í skipulagsreglugerð nr.90/2013.

6. Skipulagsferli, helstu verkáfangar og tímasetning þeirra
Gert er ráð fyrir að tímasetning helstu verkáfangar geti orðið eftirfarandi:
Sumar 2024: Lýsing kynnt Reykjavíkurborg
Ágúst 2024: Deiliskipulagslýsing samþykkt til auglýsingar í umhverfis- og skipulagsráði og í framhaldinu gerð 
aðgengileg á vef umhverfis- og skipulagssviðs.
Ágúst 2024: Lýsing samþykkt í borgarstjórn/borgarráði.
September 2024: Lýsing kynnt fyrir íbúum og öðrum hagsmunaaðilum.
September2024: Lýsing send til umsagnar Skipulagsstofnunar og annarra umsagnaraðila.
Október-desember 2024: Deiliskipulagstillaga unnin.
Janúar 2025: Deiliskipulagstillaga afgreidd á afgreiðslufundi skipulagssviðs.
Janúar 2025: Deiliskipulagstillaga samþykkt á fundi umhverfis- og skipulagsráðs
Janúar 2025: Deiliskipulagstillaga kynnt og auglýst
Febrúar 2025: Athugasemdum svarað og þær afgreiddar í umhverfis- og skipulagsráði.
Febrúar 2025: Tekið fyrir í borgarráði
Febrúar/mars 2025: Tillaga send Skipulagsstofnun
Mars/apríl 2025: Tillaga auglýst í B-deild Stjórnartíðinda.
Fornleifakönnun hefur þegar verið unnin fyrir svæðið(13) en ekki er gert ráð fyrir að sérstök húsakönnun verði unnin 
vegna deiliskipulagsins.

7. Kynning, samráð og aðkoma almennings og annarra hagsmunaaðila
Lýsing þessi er auglýst og kynnt á heimasíðu Reykjavíkurborgar og auk þess send Skipulagsstofnun til umsagnar í 
samræmi við 40. gr. skipulagslaga nr. 123/2010. Frestur til að skila inn athugasemdum og ábendingum eru 4 vikur frá 
því auglýsing birtist opinberlega. Samkvæmt Skipulagsreglugerð nr.90/2013, gr.5.2.4. skal hafa hliðsjón af umsögnum 
og ábendingum sem berast vegna lýsingar við vinnslu að tillögu að deiliskipulagi, en ekki er skylt að svara þeim með 
formlegum hætti.

Þegar að gerð deiliskipulags kemur verður tillagan auglýst og kynnt hagsmunaaðilum og almenningi í samræmi við 
40. og 41. greinar skipulagslaga nr.123/2010. Komi fram athugasemdir á kynningartíma mun umhverfis-og skipulags-
ráð fjalla um þær og farið verður með þær skv. 41. og 42.gr. skipulagslaga.

8. Helstu umsagnaraðilar
Helstu umsagnaraðilar Skipulagsstofnun, Hverfisráð Kjalarness og önnur svið borgarinnar. Að auki stofnanir ríkisins 
eftir því sem við á svo sem Minjastofnun, Umhverfisstofnun og Vegagerðin og loks Mosfellsbær sem er nærliggjandi 
sveitarfélag handan Leirvogsár.

__________________________

[1]  Skipulagslög nr. 123/2010, 1.gr.
[2] Þingskjal nr. 1724/ 2023–2024. LÞingsályktun um landsskipulagsstefnu fyrir árin 2024–2038 ásamt fimm ára aðgerðaáætlun fyrir árin 

[3] Höfuðborgarsvæðið 2040, Markmið 1.3 bls. 29.
[4] Höfuðborgarsvæðið 2040, Markmið 4.1 bls. 62. 
[5] Reykjavíkurborg (2022) Aðalskipulag Reykjavíkur 2040 (uppfærð aðalskipulagsáætlun), bls 107
[6] Reykjavíkurborg (2022) Aðalskipulag Reykjavíkur 2040 (uppfærð aðalskipulagsáætlun), bls 108
[7]  Reykjavíkurborg (2022) Aðalskipulag Reykjavíkur 2040 (uppfærð aðalskipulagsáætlun). Meginmarkmið um þróun byggðar og bindandi 
ákvæði um landnotkun, byggingarmagn, þéttleika og yfirbragð byggðar, bls. 106.
[8] Reykjavíkurborg (2022) Aðalskipulag Reykjavíkur 2040 (uppfærð aðalskipulagsáætlun) Umhverfis- og skipulagssvið Febrúar 2014 / Apríl 
2021 B2: Græna borgin, bls. 91
[9] Sjá: Reykjavíkurborg, 1.október 2015.
[10] Reykjavíkurborg (2022) Aðalskipulag Reykjavíkur 2040 (uppfærð aðalskipulagsáætlun), 15.3. Hverfisverndarsvæði, bls. 113
[11]Umhverfisstofnun, Náttúruminjaskrá https://ust.is/nattura/natturuverndarsvaedi/natturuminjaskra/sudvesturland/, sótt 10.feb. 2024. ] 
Reykjavíkurborg (2022) Aðalskipulag Reykjavíkur 2040 (uppfærð aðalskipulagsáætlun), bls. 109 og Græna Borgin B2 bls. 101
[12] Birna Lárusdóttir. (2012). Fornleifaskráning á Hrafnhólum á Kjalarnesi. Reykjavík: Fornleifastofnun Íslands.
[13] Borgarvefsjá Vegagerðin 2023, Vegaskrá (9.10.2023).
[14] ÍSOR. (2013). Hrafnhólar - Minnisblað 28.ágúst
[15] Kristján Sæmundsson. (2013). samtal við Arnór Víkingsson, í ágúst 2013 um vatnsöflun við Hrafnhóla.
[16] Verkfræðistofan Víðsjá (2024). HRAFNHÓLAR – GEYMSLA, Ástandsskoðun

Forsíðumynd:  Bæjarhús á Hrafnhólum, horft í suðvestur.  Í forgrunni mótar óljóst fyrir fornlegu garðlagi, sjá 
fornleif 004. 

1. Inngangur 
 

Nýlega fóru eigendur jarðarinnar Hrafnhóla á Kjalarnesi þess á leit við Fornleifastofnun 

Íslands að gerð yrði fornleifakönnun í landi jarðarinnar.  Ýmsar hugmyndir eru uppi um 

nýtingu Hrafnhóla í framtíðinni og m.a. stendur til að hefja þar skógrækt í einhverjum 

mæli.Skógrækt á svo litlu svæði er ekki skipulagsskyld skv. lögum og ekki lá fyrir hvar planta 

ætti trjám eða fara í aðrar framkvæmdir þegar skráningin var gerð.  Verkið var unnið eins og 

venjubundin aðalskráning fornleifa.  Í upphafi var upplýsingum um minjastaði safnað úr 

örnefnalýsingum, jarðabókum og öðrum heimildum.Áður en vettvangsskráning hófst var  rætt 

við staðkunnuga – bæði Rakel Jónsdóttur sem bjó með annan fótinn á Hrafnhólum frá árinu 

1977 og fram á 9. áratuginn og ennfremur Magnús Jónasson, fyrrum bónda í Stardal, sem er 

næsti bær austan Hrafnhóla.  Síðast en ekki síst var gengið á alla þekkta minjastaði og þeir 

skrásettir samkvæmt venju.  Við þá yfirferð fundust nokkrir áður óþekktir minjastaðir og voru 

samtals skráðar 24 fornleifar í 

landi jarðarinnar.  Fram til 

þessa hefur ekki verið gerð 

heildstæð fornleifaskráning í 

Kjalarneshreppi þótt fornleifar 

hafi verið skráðar á nokkrum 

jörðum á vegum Minjasafns 

Reykjavíkur. Takmarkaðar 

fornleifakannanir hafa verið 

gerðar í landi Hrafnhóla.  

Ómar Smári Ármannsson 

skráði þar og teiknaði upp seljarústir á þremur stöðum í tengslum við BA-ritgerð sína í 

fornleifafræði sem hann lauk frá Háskóla Íslands 20071 og nýlega skoðaði Margrét Björk 

Magnúsdóttir, fornleifafræðingur og starfsmaður Árbæjarsafns, sömu seljatóftir en það var 

hluti af verkefni um selstöður í Reykjavík.  Margrét gróf einnig könnunarskurði í rústir á 

þremur stöðum í tengslum við sama verkefni.2  Greint er frá niðurstöðum hennar þar sem við 

á í textanum. 

 

                                                            
1 Sjá Ómar Smári Ármannsson 2007. 
2 Sjá Margrét Björk Magnúsdóttir 2011a og b. 

X Hrafnhólar

2. Saga fornleifaskráningaroglöggjöf 

 

Hátt á aðra öld er liðið síðan skráning fornleifa hófst á Íslandi en þó er enn langt í land að til 

sé heildstæð skrá um fornleifar á Íslandi. Á síðustu áratugum 19. aldar voru margir 

minjastaðir kannaðir á vegum Hins íslenzka fornleifafélags, einkum staðir sem á einn eða 

annan hátt tengdust fornsögum og sögu þjóðveldisins. Eftir aldamótin 1900 dró úr 

fornleifakönnun á vegum félagsins og var þráðurinn ekki tekinn upp að nýju fyrr en um og 

eftir 1980.   

 Skoðanir manna á því hvað teljast fornleifar hafa breyst mikið á þessum tíma.  

Byggingar sem voru hversdagslegar fyrir hundrað árum eru nú orðnar minjar um horfna 

lífshætti. Skilningur hefur vaknað á nauðsyn þess að skrá upplýsingar um slíkar minjar og 

vernda þær fáu sem eftir eru fyrir komandi kynslóðir. Nauðsynlegra upplýsinga um gerð og 

ástand fornleifa er aðeins hægt að afla með vettvangsathugun, og við það er venjulega átt með 

hugtakinu fornleifaskráning (ýmist aðal- eða deiliskráning). Til þess að vettvangsathugun 

komi að fullu gagni verður þó fyrst að taka saman ýmsar upplýsingar, bæði skriflegar og 

munnlegar, sem vísa á minjastaði og geta gefið vísbendingar um hlutverk mannvirkjaleifanna 

(svæðisskráning).  

 Á undanförnum árum hafa verið gerðar breytingar á löggjöf um verndun fornleifa og 

hefur eftirlit með framkvæmd laganna verið aukið.  Samkvæmt 10. grein þjóðminjalaga (nr. 

107, 2001), eru allar fornleifar á Íslandi friðhelgar: „Fornleifum má enginn, hvorki 

landeigandi, ábúandi né nokkur annar, spilla, granda né breyta, ekki heldur hylja þær, laga né 

aflaga né úr stað flytja …“  Er þessi fornleifakönnun í anda þeirra markmiða sem sett hafa 

verið þessari löggjöf.  Mat á áhrifum framkvæmda á fornleifar gerir kröfur um fjölþætta 

athugun á heimildum og vettvangsrannsókn, enda er skilgreining á fornleifum í  

þjóðminjalögum víðtæk.  Til fornleifa teljast hvers kyns leifar fornra mannvirkja og annarra 

staðbundinna minja sem menn hafa gert eða mannaverk eru á, svo sem: 

 

 a.      búsetulandslag, byggðaleifar, bæjarstæði og bæjarleifar ásamt tilheyrandi 
mannvirkjum og öskuhaugum, húsaleifar hvers kyns, svo sem kirkna, bænahúsa, klaustra og 
búða, leifar af verbúðum, naustum, verslunarstöðum og byggðaleifar í hellum og skútum;  

 b.      vinnustaðir þar sem aflað var fanga, svo sem leifar af seljum, verstöðvum, bólum, 
mógröfum, kolagröfum og rauðablæstri;  

 c.      gömul tún- og akurgerði, áveitumannvirki og leifar eftir veiðar til sjávar og sveita;  

 d.      gamlir vegir, stíflur, brýr, vatnsvöð, varir, hafnir og bátalægi, slippir, ferjustaðir, 
kláfar, vörður og vitar og önnur vega- og siglingamerki ásamt kennileitum þeirra;  

 e.      virki og skansar og önnur varnarmannvirki;  

 f.      gamlir þingstaðir, meintir hörgar, hof og vé, brunnar, uppsprettur, álagablettir og 
aðrir staðir og kennileiti sem tengjast siðum, venjum, þjóðtrú eða þjóðsagnahefð;  

 g.      áletranir, myndir eða önnur verksummerki af manna völdum í hellum eða skútum, 
á klettum, klöppum eða jarðföstum steinum og minningarmörk í kirkjugörðum;  

 h.      haugar, dysjar og aðrir greftrunarstaðir úr heiðnum eða kristnum sið;  

 i.      skipsflök eða hlutar úr þeim.  

 

Minjar 100 ára og eldri teljast til fornleifa, en heimilt er þó að friðlýsa yngri minjar. 

 

Það er skýrt af þessari skilgreiningu að fornleifar eru ekki aðeins öll mannvirki heldur einnig 

staðir sem á einn eða annan hátt tengjast menningu og atvinnuvegum, hvort heldur sem er vöð 

eða álagablettir. Þessari skilgreiningu er fylgt við hefðbundna fornleifaskráningu. 

 Ef nauðsynlegt er talið að spilla fornleifum eða hylja þær, þarf að leita heimildar 

Fornleifaverndar ríkisins.  

3. Aðferðirogskýringar 
 

Í skráningarkerfi Fornleifastofnunar hefur hver sýsla skammstafað heiti (ÁR, SÞ o.s.frv.) og 

hver jörð hefur þriggja stafa númer. Miðað er við jarðaskiptingu eins og hún kemur fyrir í 

Jarðatali Johnsens frá 1847 og byggir tölusetning jarðanna á því. Skipting jarða um miðja 19. 

öld ræður ekki aðeins númerum í skránni heldur er miðað við hana þegar ákvarðað er hvaða 

jörð ákveðnir minjastaðir tilheyra. Hverjum minjastað er gefin kennitala sem er þriggja stafa 

númer sem hengt er við sýslutákn og jarðarnúmer (dæmi: BO-143:001). Fornleifaskrá hverrar 

jarðar hefst á stuttu yfirliti yfir skiptingu jarðarinnar, eignarhald hennar og matsverð, og 

einnig er gefin stutt lýsing á náttúrufari og búskaparaðstæðum og sléttun túna.  Þar á eftir 

kemur listi yfir allar þær fornleifar sem fundust innan hverrar jarðar. 

 Í skránni fær hver minjastaður eina grein og er framsetning upplýsinganna stöðluð.  Í 

fyrstu línu hverrar greinar eru grunnupplýsingar auðkennisnúmer, sérheiti, tegund, hlutverk 

og hnattstaða. Á eftir auðkennisnúmeri kemur sérheiti hennar ef eitthvert er og síðan tegund.  

Með tegundarflokkun er leitast við að skilgreina hvers eðlis fornleifin er, þ.e. hvort um er að 

ræða mannvirki af einhverju tagi sem enn sést, og þá hverskyns (t.d. tóft, garðlag eða varða), 

mannvirki sem vitað er um en er horfið (heimild, örnefni) eða fornleif sem ekki hefur verið 

mannvirki (álagablettur, sögustaður eða nátttröll).  Allir fornleifastaðir eru greindir til 

tegundar en hlutverk þeirra er ekki alltaf hægt að ákvarða.   

Á eftir hlutverki kemur hnattstaða minjastaðarins í gráðum og mínútum. Mæling hnattstöðu er 

gerð með GPS staðsetningartækjum (stillingin WGS 84) og er mælt í miðju hvers minjastaðar. 

         

 

Dæmi um skráningu á dæmigerðum minjastað 

Áætlað frávik frá miðju er oftast ekki meira en 10 metrar að meðaltali.  Þar sem getur um 

„heimild um...“ t.d. útihús, þá er átt við að eingöngu eru til heimildir um staðinn, en minjar 

hafa ekki fundist á vettvangi við skrásetningu. Þó engar minjar hafi fundist, er engu að síður 

tekin hnattstaða staðarins ef unnt hefur verið að ákvarða hann á grundvelli fyrirliggjandi 

upplýsinga með um 50 metra fráviki.   

 Í annarri línu hefst lýsing minjastaðar oftast á tilvitnun í fyrirliggjandi heimildir en síðan 

er staðsetningu hans lýst. Þar á eftir kemur oft lýsing á aðstæðum og síðast lýsing á 

mannvirkinu sjálfu ásamt öðrum upplýsingum sem við eiga.  

 Í næstsíðustu línu er lagt mat á þá hættu sem minjastaðurinn kann að vera í.  Hættustig 

eru eftirfarandi: 1) engin hætta, 2) hætta og 3) stórhætta. Þeir minjastaðir sem eru fjarri byggð 

og öllu því umróti sem hugsanlega gæti skemmt þá teljast ekki í hættu. Minjar á eða við svæði 

þar sem framkvæmdir eiga sér stað teljast í hættu ef hugsanlegt er talið að þeim verði rótað. 

Sem dæmi um slíka staði má telja fornleifar í túni en þær teljast í hættu vegna þess umróts 

sem fylgir ábúð og búskap og minjastaðir sem eru á svæði þar sem framtíðar landnotkun er 

óráðin. Í stórhættu teljast minjastaðir þar sem miklar líkur teljast á að stöðum kunni að verða 

raskað vegna áætlaðs eða fyrirsjáanlegs umróts. Sem dæmi um slíka staði má nefna minjastaði 

sem eru á skipulagssvæði þéttbýlis, inni í skógræktarreitum, innan áhrifasvæðis 

stórframkvæmda eða sem uppblástur ógnar.   

  Gerð er grein fyrir hver er hættuorsök hverju sinni. Þá er í síðustu línu getið heimilda ef 

einhverjar eru, oft með skammstöfunum, en úr þeim er leyst í heimildaskrá aftast í skýrslunni. 

 

  



























22 
 

við selstæðið rennur mórauður lækur í djúpum grafningi úr mýrinni ofan við.  Selstæðið er ekki jafn fallegt og á 
Varmárseli, hér er land allt sundurskorið, ekkert valllendi heldur smá kvos í móa neðan við mýri.Tóftirnar eru 
fremur óljósar og ytra byrði veggja mjög ógreinilegt en vel mótar fyrir a.m.k. þremur hólfum og eru innri brúnir 
þeirra að mestu reglulegar.  Þau liggja í röð frá austri til vesturs og alls má ætla að svæðið sé 12-15 m langt - 
erfitt að gefa upp nákvæma lengd því að það fjarar út til vesturs - og um 5-6 m breitt.  Austasta hólfið er um 2 x 
0,5 m að innanmáli og mótar óljóst fyrir inngangi í það mitt.  Næsta hólf sem er fast vestan við er svipað að 
stærð en vesturendi þess sveigir dálítið í átt til suðurs, hugsanlega hefur verið inngangur þar.  Vestasta hólfið er 
óljósast en þó greinilega til staðar, gæti verið rúmlega 1 m í þvermál og hefur mögulega snúið þvert á hin hólfin, 
þ.e. frá norðri til suðurs. Veggir eru allir algrónir og mjög signir, hvergi sést móta fyrir grjóti.  Óljóst mótar fyrir 
útlínum könnunarskurðar sem Margrét Björk Magnúsdóttir gróf í selið - norðan við miðjuhólfið sem áður var 

lýst.  Niðurstöður hennar voru á þessa leið: 
"Skurðurinn leiddi í ljós eitt byggingarskeið á 
veggnum sem gerður var úr mjúkri fíngerðari 
mold, torfi og grjóti.  Veggurinn [2] var gerður 
úr torfi með K-1500.  Undir honum var Katla-
1500 [3] óhreyfð á ljósgulu áfokslagi [4].  Þar 
undir var óhreyfður jarðvegur  [5] ljósgrágrænn 
með gjósku- og rauðgulum flekkjum.  Innan 
þess lags var einnig 2-3 sm malarlag sem kom 
fram í öllum sniðunum.  Niðurstaðan er því sú 
að veggurinn hefur verið gerður einhvern tíman 
eftir 1500....Húsið gæti því hafa verið í notkun 
á 16. öld.  Enginn gripur fannst í skurðinum." 

Hættumat: engin hætta 
Heimildir:JÁM III, bls. 331; Ö-Hrafnhólar b, 
1; Margrét Björk Magnúsdóttir 2011a, bls. 
 40-41; Margrét Björk Magnúsdóttir 2011b, bls. 

GK-276:012gataleið 64°12.590N21°33.462V 

Aðalleiðin upp frábænum, upp í Haukafjöll og áfram upp í fjalllendið lá um Bæjarskarð, en það er beint upp af 
gamla túninu á Hrafnhólum.  Þaðan má rekja götu áfram til austurs, að líkindum allt að Varmárseli 009 og þaðan 
að Stardal.Land hækkar skarpt upp frá Hrafnhólatúninu, þar eru melhæðir og -hólar, grónar langleiðina 
upp.Beinast hefur legið við að fara skarðið upp í fjöllin.  Í suðurenda þess mótar fyrir allgreinilegri kindagötu.  
Skarðið er ekki annað en svolítil laut, aflöng frá norðri til suðurs, gróin í botni en með mel í hlíðum.  Þegar upp 
er komið virðist sem aðalleiðin hafi legið áfram til austurs, norðan við mómýri 014 og þá norður fyrir 
Rauðhólsgil.  Erfitt er að rekja hana þar í framhaldinu en ekki er ólíklegt að götur sem liggja yfir rústahól í 
Varmárseli 009 séu áframhald á þessari leið þótt ekki sé augljós tenging á milli, enda hljóta menn alltaf að hafa 
þurft að krækja fyrir Rauðhólsgilið.  Hjá selinu virðist m.a.s. sem leiðin hafi verið rudd upp brekkuna við selið, 
þar er djúpur og ógróinn vegarskorningur með reglulegum brúnum.  Þaðan hefur leiðin væntanlega legið áfram 
að Stardal. 

Hættumat: engin hætta 

þeirra.Gengið var inn með Haukafjöllunum til norðurs en engin ummerki fundust um mógrafir.  Hugsanlega 
hefur verið ýtt ofan í þær við jarðvinnslu. 

Hættumat: engin hætta 
Heimildir:Ö-Hrafnhólar a, bls. 1 

 

GK-276:019     heimild um kálgarð 

"Beint upp af bænum er Bæjarskarð.  Þar var þríhyrndur kálgarður," segir í örnefnalýsingu.  Bæjarskarð er beint 
upp af túninu í Hrafnhólum, það skarð sem liggur beinast við að fara þegar haldið er upp í Haukafjöll frá 
Hrafnhólum.  Um það lá leið 011.Skarðið er þokkalega gróið í botni en aðhallandi hlíðar með hálfgrónum 
melum og klettum.Engar kálgarðsleifar sjást uppi í skarðinu og verður raunar að teljast ólíklegt að ræktað hafi 
verið þar.  Sennilegra er að kálgarðurinn hafi verið efst í túninu og þá fyrir neðan Bæjarskarðið.  Þar er dálítið 
þýfi á einum stað í hvilft sem hugsanlega gætu verið mannvistarleifar, sjá 007. 

Hættumat: engin hætta 
Heimildir:Ö-Hrafnhólar a, bls. 1 

 

GK-276:020námamógrafir 64°13.164N21°31.591V 

Víða sjást mógrafir í Esjubergsflóa, bæði suðvestur, vestur og norðvestur af Esjubergsseli 010.Víðáttumikill og 
mýrlendur flói.  Skurður hefur verið grafinn í hann til framræsingar frá norðri til suðurs.Erfitt er að slá máli á 
stærð mógrafasvæðisins.  Ekki er um samfelldar grafir að ræða heldur skvompur og dældir víða.  Líklega halda 
þær áfram þar sem hlíðin, sem markar flóann að vestanverðu, tekur að sveigja tilvesturs.  Mest ummerki sjást hér 
um bil beint vestur af selinu, vestan við skurðinn sem þar liggur um mýrina frá norðri til suðurs, á svæði sem er 
um 180 x 60 m stórt en eitthvað er af mógröfum víðar í flóanum. 

Hættumat: engin hætta 

 

GK-276:021gataleið 64°13.057N21°31.671V 

Greinileg gata, hugsanlega gamla selgatan í Esjubergssel, sést austan undir Þríhnúkum, neðarlega í hlíðinni en þó 
ofan við brún Esjubergsflóa sunnanverðs.  Hún sést best ef staðið er ofan við flóann austanverðan, sker næstum 
hlíðina í sundur, en er minna áberandi þegar að er komið.Melur er í hlíðinni.Gatan liggur meðfram hlíðinni, hér 
um bil frá suðvestri til norðausturs.  Hún virðist fjara út til norðurs og ekki fyllilega ljóst hvert hún hefur legið.  
Þó virðist endi hennar hér um bil til móts við Esjubergssel og bendir það til þess að hún gæti hafa sveigt þar út í 
flóann og að selinu. 

Hættumat: engin hætta 

 

GK-276:022gataleið 64°12.875N21°33.949V 

Í Lýsingu Gullbringu- og Kjósarsýslu 1852 segir:  "Alfaravegur í Kjósarsýslu liggur frá Hvalfjarðarbotni, vestan 
fram með Múlafjalli, yfir Brynjudalsvog og út með Þrándarstaðahlíð, suður Reiðhjalla, yfir Fossá og 
Reynivallaháls, ofan Sandfellsgötu til Laxár í Kjós, hjá Möðruvöllum, fram Svínadal og yfir Svínaskarð, fram 
hjá Mosfelli í Mosfellssveit og yfir Elliðaár til Reykjavíkur.  Þetta er sumarvegur, en á vetrum og um haust, 
þegar rigningar eru, er farið inn yfir Leirvogsár og vestan um Esju..."  Þessari leið hefur áður verið lýst 
Kjósarmegin (sjá GK-343:040) en rétt er að greina hér frá legu hennar í landi Hrafnhóla.   Frá Hrafnhólum hefur 

verið farið beint til norðurs, upp með Haukafjöllum vestanverðum og áleiðis upp í skarðið.  Þeir sem komu úr 
vestri án þess að koma heim í hlað á Hrafnhólum hafa farið til austurs heldur norðar en leið 005 lá milli 
Þverárkots og Hrafnhóla og síðan sveigt upp til norðausturs í skarðið.  Besta heimildin um þetta er 
Herforingjaráðskort frá 1909.Nú hafa verið ræktuð tún á grundunum við ána, vestan við Hrafnhóla, og eftir að 
þau komu til sögunnar er mögulegt að hafi verið farið heldur sunnar.Hestagötur eru nú við norðurenda túnsins, 
enda er enn farið ríðandi um Svínaskarð.  Þær liggja skáhallt frá suðvestri til norðausturs en eru að mestu 
uppgrónar - í þeim fundust tvær skeifur.  Leiðin heim að Hrafnhólum sést hins vegar síður, enda er mýrlent nær 
Haukafjöllum og tún svo að segja upp að mýrinni.  Ofar, þegar nær dregur skarðinu, eru götur líka óljósar, enda 
hefur þar verið lagður vegur að sumarbústöðum. 

Hættumat: engin hætta 
Heimildir:Landnám Ingólfs.  Safn til sögu þess III, bls. 49 

 

GK-276:023     heimild um sel 

Í Jarðabók Árna og Páls frá 1705segir frá mörgum selstöðum í landi Stardals og einnig nokkrum í landi 
Hrafnhóla.  Þar af eru þrjár þekktar og hafa verið upptaldar hér á undan:  Varmársel 009, Þerneyjarsel010 og 
Esjubergssel 011.  Eitt sel til viðbótar hefur væntanlega verið í landi Hrafnhóla, sel frá Skrauthólum á Kjalarnesi 
en um það segir 1705:  "Selstaða er, hefur hjeðan lengi brúkuð verið frí þar sem heitir undir Haukafjöllum, 
nálægt Hrafnhólum." Nú eru engar vísbendingar um hvar þetta sel gæti hafa verið.  Haukafjöll eru beint norðan 
við Hrafnhólabæinn.  Orðalagið "undir þeim" og "nálægt Hrafnhólum" gæti einna helst vísað til þess að selið 
hafi verið vestan undir fjöllunum en þó ekki útilokað að átt sé við aðra staði.Vestan undir fjöllunum eru víða 
smámelhólar með mýrasundum á milli áður en algerlega flatar og harðlendar grundir taka við að ánni.  
Mýrarblettir hafa víða verið ræstir fram með skurðum og jafnvel sléttaðir.Skrauthólasel virðist ekki þekkt í 
seinni tíð.  Gengið var inn með fjöllunum til norðurs en engar tóftir fundust og engin greinileg ummerki um sel.  
Vel má vera að tóftir hafi horfið við jarðabætur. 

Hættumat: engin hætta 
Heimildir:JÁM III, bls. 353 

 

GK-276:024     heimild um landamerki 

Í landamerkjalýsingu segir að norðurmörk jarðarinnar séu "bein lína frá Hádys í Svínaskarði í vörðu, sem er í 
austur frá dysinni."  Dysin var skráð með minjum í landi Möðruvalla í Kjós sjá nr. GK-343:016.  Skv. henni 
fannst ekki varða austur af dysinni.   

5. Niðurstöður 
 

Hrafnhóla er hvergi getið í fornum heimildum svo vitað sé og saga jarðarinnar er fremur lítið 

þekkt.   Af heimildum má þó ráða að byggð hafi verið stopul þar í nokkur hundruð ár hið 

minnsta.  Samkvæmt Jarðabók Árna og Páls, sem tekin var saman fyrir Kjalarneshrepp árið 

1705, voru Hrafnhólar forn eyðijörð  „og veit enginn hvað lengi í auðn hefur verið“ (JÁM III, 

bls. 338).  Jörðin hafði byggst að nýju sextán árum áður en jarðabókin var rituð en legið í eyði 

frá 1703 og tveimur árum síðar voru öll hús niðurfallin nema tvö.  Á jörðinni gátu fóðrast 

þrjár kýr.   

Saga byggðar á Hrafnhólum er að því er virðist nokkuð dæmigerð fyrir svæðið, þ.e.  

innsta hluta dalsins sem Leirvogsá rennur eftir.  Heilsársbyggð þar hefur verið óstöðug, bæði 

á Hrafnhólum og á Skeggjastöðum, jafnvel þótt síðarnefnda jörðin sé talin landnámsjörð.  

Skeggjastaðir höfðu nýlega byggst sem bújörð í lok 17. aldar, líkt og Hrafnhólar en óvíst 

hversu lengi hún hafði þá legið í eyði (JÁM III, bls. 322) .  Sama á við um Stardal sem hafði 

nýlega komist í byggð í upphafi 18. aldar (JÁM III, bls. 336).   Skammt vestan við Stardal, 

við Leirvogsá, var fornbýlið Sámsstaðir, sem hefur snemma lagst í eyði og aldrei byggst að 

nýju svo vitað sé (JÁM III, bls. 337-338).   

Það var ærin ástæða fyrir því að lengi varekki föst búseta svæðinu kringum Hrafnhóla, 

enda var svæðið nýtt undir selstöður jarða í Mosfellssveit og á Kjalarnesi.  Margar jarðir eru á 

ritunartíma jarðabókar, þ.e. í upphafi 18. aldar, sagðar eiga selstöðu í Stardal, þar á meðal 

Lambhagi, Blikastaðir, Lágafell og Helgafell.  Selstaða frá Gufunesi virðist áður hafa verið 

þar sem bærinn í Stardal var reistur árið 1705 (JÁM III, bls. 301) og sel frá Minna-Mosfelli 

var á bæjarstæði Skeggjastaða (JÁM III, bls. 324).  Vitað er um þrjár selstöður sem nú teljast 

vera í Hrafnhólalandi. Tóftir sjást á þremur stöðum og er talið að þær séu af Esjubergsseli, 

Varmárseli og Þerneyjarseli.  Á Esjubergsseli eru raunar tvennar tóftir og mögulegt að þar 

hafi líka verið haft í seli frá Móum á Kjalarnesi, en þeirrar selstöðu er einnig getið í Jarðabók 

(JÁM III, bls. 348).  Esjubergsflóinn virðist raunar áður hafa tilheyrt fornbýlinu Sámsstöðum, 

sem áður er nefnt.  Auk þrennra selrústa sem nú hafa verið skráðar í landi Hrafnhóla kunna að 

hafa verið fleiri sel í Hrafnhólalandi – til að mynda greinir Jarðabók frá því að sel frá 

Skrauthólum hafi verið undir Haukafjöllum, skammt frá Hrafnhólum (JÁM III, bls. 353) en 

tóftir þess eru ekki þekktar í seinni tíð og fundust ekki við fornleifaskráningu að þessu sinni.  

Þá er harla líklegt að sel hafi verið í Hrafnhólatúninu sjálfu og væri þá að líkindum eldra en sú 

byggð sem við þekkjum úr heimildum frá lokum 17. aldar og síðar.  Þó er ekki augljóslega 

hægt að tengja neina selstöðu beint við þann stað.   

Í stuttu máli eru vísbendingar um að byggð hafi verið komin á snemma á 

Skeggjastöðum og hugsanlega á Sámsstöðum í námunda við Stardal.  Byggðin hefur lagst af 

eða hugsanlega verið með ráði aflögð beinlínis til þess að hægt væri að nota svæðið fyrir 

beitarland og selstöður.  Könnunarskurðir Margrétar Bjarkar Magnúsdóttur, sem teknir voru á 

þremur stöðum í landi Hrafnhóla (í Varmárseli, Þerneyjarseli og Esjubergsseli) benda til að 

þær selstöður hafi allar verið í notkun eftir 1500, enda eru allar mannvistarleifar sem hún fann 

greinilega yngri en gjóskulag frá þeim tíma.  Þó er ekkert sem útilokar að eldri selstöður gætu 

leynst á svæðinu.   

 

Fornleifar sem skráðar hafa verið á Hrafnhólum skiptast svo eftir hlutverkum: 

Hlutverk Fjöldi 

Bústaður 1 

Kálgarður 1 

Landamerki 2 

Leið 4 

Mógrafir  5 

Óþekkt 4 

Rétt 1 

Sel 4 

Túngarður  2 

Alls 24 

 

Alls voru skráðar 24 fornleifar á jörðinni og bera þær hinni óvenjulegu sögu vitni.  Fátítt er að 

svo mörg sel finnist í heimalandi einnar jarðar en annað sem stingur í augu á Hrafnhólum er 

að mannvirki sem venjulega finnast á jörðum sem hafa verið í byggð á 19. öld og fram á þá 

tuttugustu eru þar óþekkt – t.d. er hvorki vitað um beitarhús né stekk í landi jarðarinnar og 

engin örnefni vísa á slíkar minjar. Sömuleiðis er fátt vitað um minjar í túninu, t.d. útihús og 

ekki einu sinni fyllilega ljóst hvar bærinn hefur staðið.   Þetta er fyrst og fremst til marks um 

hina stopulu búsetusögu.  Miklar mógrafir á nokkrum stöðum benda á hinn bóginn til þess, 

ásamt selstöðunum, að jörðin hafi verið vel nytjuð annarsstaðar frá, jafnvel þótt þar væri ekki 

föst búseta. 

 

Líklegt má teljast að fornleifar leynist víðar í landi Hrafnhóla en hér er greint frá, ekki síst í 

ljósi þess hve búsetusagan er gloppótt og heimildir um hana rýrar. Sérstaklega skal bent á 

heimatúnið gamla, sem gæti verið afar viðkvæmt fyrir raski.  Það var sléttað með vélaafli á 

20. öld og lítið að sjá á yfirborði en afar líklegt að minjar geti leynst undir sverði. Minnt skal á 

að leyfi Fornleifaverndar ríkisins þarf til að hreyfa við minjum eða hylja þær. 

 

 

 

 

 

 

 

 

 

 

 

 

 

 

 

 

 



31 
 

 

Heimildaskrá: 
 

Björn Teitsson.  1967.  The Old Icelandic Land Registers.  C.W.K. Gleerup.  Lund. 

Herforingjaráðskort frá 1909. Landmælingar Íslands. 

JÁM III:  Jarðabók Árna Magnússonar og Páls Vídalíns.  3. bindi:  Gullbringu og Kjósarsýsla.  
Kaupmnnahöfn, 1923-24. 

JJ: Jarðatal á Íslandi, eð brauðalýsingum, fólkstölu í hreppum og prestaköllum, ágripi af 
búnaðartöflum 1835-1845, og skýrslum um sölu þjóðjarða á landinu. 1847. Gefið út af J. 
Johnsen. Kaupmannahöfn. 

Landnám Ingólfs.  Safn til sögu þess III.  Sýslulýsingar og sóknalýsingar.  Félagið Ingólfur gaf út.  
Reykjavík 1937-39. 

Margrét Björk Magnúsdóttir.  2011a.  Rannsókn á seljum í Reykjavík.  Skýrsla nr. 159.  Minjasafn 
Reykjavíkur.   

Margrét Björk Magnúsdóttir.  2011b.  Aldursgreining selja í Reykjavík.  Sagnfræði- og 
Heimspekideild Háskóla Íslands.   

Ómar Smári Ármannsson.   2007.  Sel og selstöður á Reykjanesskaganum – vesta Esju.  Heimildir, 
fjöldi, staðsetning, gerð og aldur.  Ritgerð til B.A.-prófs við Háskóla Íslands. 

Þorsteinn Jónsson.  1998.  Kjalnesingar:  Ábúendur og saga Kjalarneshrepps frá 1890.  
Esjuútgáfan/Byggðir og bú ehf., Reykjavík.   

Ö-Hrafnhólar a:  Hrafnhólar.  Ari Gíslason skráði.  Örnefnasafn Stofnunar Árna Magnússonar. 

Ö-Hrafnhólar b:  Hrafnhólar.  Jónas Magnússon  bóndi í Stardal tók saman.  Örnefnasafn Stofnunar 
Árna Magnússonar. 



32 
 

HNIT ISN 93 

276001 375569.23 414175.53

276002 375480.08 414151.66

276003 375578.31 414127.8 

276004 375516.18 414283.61

276005 375434.13 414210.63

276006 375352.67 414316.55

276007 375577.52 414236.47

276008 375468.45 414209.06

276009a 377010.04 414551.65

276009b 377029.76 414565.85

276010 377518.9 415395.03
   
276011 377121.87 414568.42

276012 375819.13 414424.63

276013 375780.87 414135.29

276014 376078.49 414452.84

276015 376212.02 414630.35

276016 376727.6 414794.25

276017 377245.93 414547.12

276020 377374.92 415429.75

276021 377302.93 415232.71

276022 375446.75 414969.2 

 






